
Iaith y gwasanaeth Saesneg

Arolygiad blaenorol Arolygiaeth Gofal 
Cymru  06 Mawrth 2023

A yw'r gwasanaeth hwn yn hyrwyddo'r 
iaith Gymraeg a diwylliant Cymru?

Mae'r gwasanaeth hwn yn gweithio tuag at ddarparu 
'Cynnig Rhagweithiol' ar gyfer y Gymraeg ac mae'n 
gwneud cryn ymdrech i hyrwyddo'r defnydd o'r Gymraeg 
a diwylliant Cymru.

Crynodeb

Gwasanaeth bach yw Ger y Nant sydd wedi'i leoli yn Edwardsville Treharris, gan ddarparu 
gofal a chymorth i bobl sy'n byw ag awtistiaeth a/neu anableddau dysgu. 

Roedd hwn yn arolygiad â phwyslais penodol er mwyn adolygu maes o ddiffyg cydymffurfio 
a nodwyd yn yr arolygiad blaenorol. Gwnaethom gyhoeddi hysbysiad gweithredu â 
blaenoriaeth yn ein harolygiad llawn blaenorol am nad oedd y staff yn cael y cymorth ffurfiol 
i'r lefel a argymhellir. Ers ein harolygiad diwethaf, gwelsom y gwelliannau canlynol. 
Dywedodd y staff gofal eu bod yn teimlo eu bod yn cael eu cefnogi yn eu rolau ac yn cael 
hyfforddiant i ddiwallu anghenion y bobl y maent eu cefnogi. Gwnaeth y ddogfennaeth sy'n 
ymwneud â chymorth a datblygiad y staff gadarnhau sylwadau'r gweithwyr gofal. Gan fod 
hwn yn arolygiad â phwyslais penodol, ni wnaethom ystyried gofal a chymorth na'r 
amgylchedd. 



Llesiant 

Mae'r bobl yn byw mewn cartref lle mae'r amgylchedd yn cefnogi eu llesiant. Mae'r cartref 
yn lân ac wedi'i ddodrefnu i safon dda. Mae'r amserlenni cynnal a chadw yn sicrhau bod yr 
amgylchedd a'r cyfarpar yn ddiogel i'w defnyddio. Gall y bobl bersonoli eu gofod personol, 
sy'n creu awyrgylch cartrefol.

Mae'r bobl yn cael eu hamddiffyn rhag niwed a chamdriniaeth. Mae'r gweithwyr gofal yn 
ymwybodol o'u cyfrifoldebau o ran diogelu a'r broses o godi pryderon. Mae'r gweithwyr 
gofal yn derbyn hyfforddiant ar ddiogelu ac mae polisi diogelu ar waith sy'n gyson â'r 
ddeddfwriaeth gyfredol. Mae'r gweithwyr gofal yn cael sesiynau goruchwylio rheolaidd, lle 
cânt y cyfle i drafod unrhyw bryderon sydd ganddynt gyda'u rheolwr. 

Caiff y bobl eu trin ag urddas a pharch. Caiff y bobl eu hannog i fod mor annibynnol â 
phosibl ac mae modd iddynt gael amrywiaeth o weithgareddau sydd wedi'u teilwra i'w 
hanghenion. Mae niferoedd digonol o weithwyr gofal sy'n rhoi lefel dda o ofal a chymorth. 
Mae cynlluniau personol yn cynnwys gwybodaeth gynhwysfawr am y ffordd orau o gefnogi'r 
bobl i gyflawni eu canlyniadau. Mae'r cynlluniau personol hefyd yn cynnwys asesiadau risg 
manwl sy'n eu hyrwyddo i gymryd risgiau cadarnhaol. 



Gofal a Chymorth 

Roedd hwn yn arolygiad â phwyslais penodol. Ni wnaethom ystyried gofal a chymorth yn yr 
arolygiad hwn. Byddwn yn edrych ar y maes hwn yn ein harolygiad llawn nesaf. 



Yr Amgylchedd 

Roedd hwn yn arolygiad â phwyslais penodol. Ni wnaethom ystyried yr amgylchedd yn 
ystod yr arolygiad hwn. Byddwn yn edrych ar y maes hwn yn ein harolygiad llawn nesaf. 



Arweinyddiaeth a Rheolaeth

Arolygiad â phwyslais penodol oedd yr arolygiad hwn i ystyried rhai elfennau o thema 
arweinyddiaeth a rheolaeth. Felly, ni wnaethom ystyried y thema hon yn llawn. 

Yn yr arolygiad llawn diwethaf, gwelsom nad oedd y gweithwyr gofal i gyd wedi cael y 
cymorth ffurfiol i'r lefel a argymhellir. Gan mai mater parhaus oedd hwn, gwnaethom 
ddweud wrth y darparwr fod angen gwneud gwelliannau i unioni'r mater. Gwnaethom 
gyflwyno hysbysiad diffyg cydymffurfio a dweud wrth y darparwr y byddem yn arolygu eto 
mewn chwe mis i adolygu'r mater. 

Yn ein harolygiad dilynol, gwelsom y gwnaed gwelliannau. Dywedodd y gweithwyr gofal 
wrthym eu bod yn teimlo eu bod yn cael eu cefnogi yn eu rolau. Dywedodd un, “I get 
supervision every 12 weeks. And I get an annual appraisal”. Dywedodd gweithiwr gofal 
arall, “The manager is great, approachable, does what needs doing. I have no issues at all”. 
Roedd gweithwyr gofal eraill y gwnaethom siarad â nhw yn ganmoliaethus a gwnaethant 
ddefnyddio geiriau fel “supportive” a “brilliant”  i ddisgrifio'r rheolwr. Roedd y dogfennau y 
gwnaethom edrych arnynt yn cefnogi sylwadau cadarnhaol y gweithwyr gofal. Gwnaethom 
edrych ar fatrics goruchwylio'r gwasanaeth a gweld bod y gweithwyr gofal i gyd yn cael eu 
goruchwylio bob tri mis ac wedi cael arfarniad blynyddol. Mae hyn yn bwysig am ei fod yn 
rhoi'r cyfle i'r gweithwyr gofal drafod unrhyw faterion sy'n ymwneud â gwaith a'u hopsiynau 
datblygu gyda'r rheolwr. Gwnaethom edrych ar ystadegau hyfforddiant y gwasanaeth sy'n 
dangos bod y mwyafrif helaeth o'r gweithwyr gofal wedi cael y gofynion hyfforddiant 
diweddaraf. 



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

36 Nid yw'r darparwr yn cydymffurfio â rheoliad 36(2)(c) - 
Mae hyn am nad yw pob aelod o'r staff wedi cael 
arfarniad blynyddol. 

Wedi ei 
gyflawni 

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G

36 Nid yw'r darparwr yn cydymffurfio â rheoliad 
36(2)(d) am nad yw'r holl staff yn bodloni gofynion y 
gwasanaeth o ran hyfforddiant craidd.

Cyflawnwyd



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 13/09/2023

https://www.careinspectorate.wales/Inspection-report-survey
https://eur01.safelinks.protection.outlook.com/?url=https%3A%2F%2Fwww.careinspectorate.wales%2Ffeedback-surveys&data=05%7C01%7CMichael.Day%40gov.wales%7C3154ea61968f4c240bae08db58448c2e%7Ca2cc36c592804ae78887d06dab89216b%7C0%7C0%7C638200823649157324%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=tKU2MxKjByFqKlzNdIFMmuiFDWg5AoRzsUVDRVKj6iY%3D&reserved=0

